
TOGRA LE hAGHAIDH CINNEADH Ó PHARLAIMINT NA hEORPA

ar an togra le haghaidh cheapachán Chathaoirleach an Údaráis um Fhrithsciúradh 
Airgid agus Maoiniú Sceimhlitheoireachta a Chomhrac
(N10-0050/2024 – C10-0210/2024 – 2024/0802(NLE))

(Formheas)

Tá Parlaimint na hEorpa,

– ag féachaint don togra ón gCoimisiún an 4 Nollaig 2024 (C10-0210/2024),

– ag féachaint d’Airteagal 68(1) de Rialachán (AE) 2024/1620 ó Pharlaimint na hEorpa 
agus ón gComhairle an 31 Bealtaine 2024 lena mbunaítear an tÚdarás um 
Fhrithsciúradh Airgid agus um Chomhrac Mhaoiniú na Sceimhlitheoireachta agus lena 
leasaítear Rialacháin (AE) Uimh. 1093/2010, (AE) Uimh. 1094/2010 agus (AE) Uimh. 
1095/2010,1 

– ag féachaint dá Rialacha Nós Imeachta,

– ag féachaint don tuarascáil ón gCoiste um Ghnóthaí Eacnamaíochta agus 
Airgeadaíochta agus ón gCoiste um Shaoirsí Sibhialta, um Cheartas agus um Ghnóthaí 
Baile (A10-0032/2024),

A. de bhrí go bhforáiltear le hAirteagal 68(1) de Rialachán (AE) 2024/1620 go roghnófar 
Cathaoirleach an Údaráis um Fhrithsciúradh Airgid agus um Chomhrac Mhaoiniú na 
Sceimhlitheoireachta ar bhonn fiúntais, scileanna, eolais, ionracais, seasamh aitheanta 
agus taithí i réimse AML/CFT agus cáilíochtaí ábhartha eile;

B. de bhrí go bhfuil Parlaimint na hEorpa tiomanta do chothromaíocht inscne a áirithiú i 
bpoist feidhmiúcháin in institiúidí, comhlachtaí agus gníomhaireachtaí an Aontais; de 
bhrí gur cheart d’institiúidí agus do chomhlachtaí uile an Aontais agus náisiúnta bearta 
nithiúla a chur chun feidhme chun cothromaíocht inscne a áirithiú;

C. de bhrí, i gcomhréir le hAirteagal 68(1) de Rialachán (AE) 2024/1620, gur ghlac an 
Coimisiún, an 9 Deireadh Fómhair 2024, gearrliosta iarrthóirí do phost Chathaoirleach 
an Údaráis um Fhrithsciúradh Airgid agus um Chomhrac Mhaoiniú na 
Sceimhlitheoireachta agus gur thionóil an Coiste um Ghnóthaí Eacnamaíochta agus 
Airgeadaíochta agus an Coiste um Shaoirsí Sibhialta, um Cheartas agus um Ghnóthaí 
Baile éisteachtaí leis na hiarrthóirí sin atá ar an ngearrliosta an 25 Samhain 2024;

D. de bhrí gur sholáthair an Coimisiún an gearrliosta do Pharlaimint na hEorpa i gcomhréir 
le hAirteagal 68(1) de Rialachán (AE) 2024/1620 an 9 Deireadh Fómhair 2024;

E. de bhrí, an 4 Nollaig 2024, gur ghlac an Coimisiún togra chun Bruna Szego a cheapadh 
mar Chathaoirleach ar an Údarás um Fhrithsciúradh Airgid agus um Chomhrac 
Mhaoiniú na Sceimhlitheoireachta agus gur tharchuir sé an togra sin chuig Parlaimint na 

1 IO L, 2024/1620, 19.6.2024,

hEorpa;

F. de bhrí go ndearna an Coiste um Ghnóthaí Eacnamaíochta agus Airgeadaíochta agus an 
Coiste um Shaoirsí Sibhialta, um Cheartas agus um Ghnóthaí Baile meastóireacht ansin 
ar dhintiúir an iarrthóra mholta do phost Chathaoirleach an Údaráis um Fhrithsciúradh 
Airgid agus um Chomhrac Mhaoiniú na Sceimhlitheoireachta, go háirithe i bhfianaise 
na gceanglas a leagtar síos in Airteagal 68 de Rialachán (AE) 2024/1620;

G. de bhrí, an 16 Nollaig 2024, go raibh éisteacht ag an gCoiste um Ghnóthaí 
Eacnamaíochta agus Airgeadaíochta agus ag an gCoiste um Shaoirsí Sibhialta, um 
Cheartas agus um Ghnóthaí Baile le Bruna Szego, éisteacht ina ndearna sí ráiteas 
tosaigh agus inar fhreagair sí ceisteanna ó chomhaltaí na gCoistí ina dhiaidh sin;

1. ag formheas an togra le haghaidh cheapachán Bruna Szego mar Chathaoirleach an 
Údaráis um Fhrithsciúradh Airgid agus um Chomhrac Mhaoiniú na 
Sceimhlitheoireachta;

2. á threorú dá hUachtarán an cinneadh seo a chur ar aghaidh chuig an gComhairle, chuig 
an gCoimisiún, chuig an Údarás um Fhrithsciúradh Airgid agus um Chomhrac 
Mhaoiniú na Sceimhlitheoireachta agus chuig rialtais na mBallstát.

RÁITEAS MÍNIÚCHÁIN

Rinneadh an tuarascáil seo a tharraingt suas tar éis don Choiste um Ghnóthaí Eacnamaíochta 
agus Airgeadaíochta agus don Choiste um Shaoirsí Sibhialta, um Cheartas agus um Ghnóthaí 
Baile na cumhachtaí a thugtar don Pharlaimint faoi Rialachán (AE) 2024/1620 a fheidhmiú, 
go háirithe Airteagal 68(1) de.

IARSCRÍBHINN: NA hEINTITIS NÓ NA DAOINE ÓNA bhFUAIR NA RAPÓIRTÉIRÍ 
IONCHUR

Dearbhaíonn na rapóirtéirí, faoina bhfreagracht eisiach, nach bhfuair siad ionchur ó aon 
eintiteas ná ó aon duine atá le lua san Iarscríbhinn seo de bhun Airteagal 8 d’Iarscríbhinn I a 
ghabhann leis na Rialacha Nós Imeachta.

FAISNÉIS MAIDIR LE GLACADH SA CHOISTE FREAGRACH

